
Svar pa  spørsma l fra  formannskapet sitt budsjettseminar 6-7. 11.2017 

1. Helse og omsorg 

 Oversikt vikarbruk i år 

 Oversikt innleige frå vikarbyrå i år 
 
Vikarbruk sjukefråvær:     (Et årsverk i turnus er 1846 timer)                                                                                                                                                
Helsehuset: 4144 timar   
Heimesjukepleie: 2033 timar     
Ressursenter : 1729 timer 
Elvevegen: 2193 timar                                                                                                                                               
Praktisk bistand: 261 timar                                                                                                                                 
Dagsenter: 234 timar                                                                                                                                 

Vikar i samband med utviklingsarbeid knytt til «Lev Vel i Vaksdal»:                                                                                         
127,5 timar  

Kostnad  vikarbyrå:                                                                                                                        
Heimesjukepleie: kr. 3.374.495,-. 13 av 19 innleigde vikarar er i løpet av sommarferien*.                           
Helsehuset:  kr. 1.424.878,-. Fordelt på 6 vikarar, 3 av desse i sommarferien.                                                              
Ressurssenter demens: kr. 1.211.564,. Mesteparten er nytta i sommarferien.      

*Deler av heimesjukepleie sin kostnad til vikarbyrå høyrer heime på Helsehuset, det vert justert i 3. 
tertial. 

I 2015 var snittet for bruk av vikarbyrå 922 timar pr. mnd. Snittet var såpass høgt p.g.a. to ledige 
sjukepleiarstillingar på natt store delar av året. Slike stillingar er vanlegvis ikkje råd å dekka inn utan 
bruk av vikarbyrå. I 2016 var snittet 640 timar pr. mnd. i perioden januar – september. Snittet i 2017 
vert rett i overkant av 1000 timar pr. mnd. i perioden januar t.o.m. august. Snittet for året vil verta 
lågare sidan størstedelen av innleigen skjer i løpet av sommarferien. Grunnen til at snittet ligg såpass 
høgt i år, er at vikarbyrå også har vorte brukt til å dekka inn vakter til dei sjukeheimsromma som er 
brukt  i samband med utskrivingsklare vinteren og våren 2017. Første del av året er også desse delvis 
dekka av ekstrahjelp og mellombelse stillingar etter AML §14-9 (1)a).  

 
2. Helse og omsorg/AO-senter 

 Ombyggingar Elvavegen og AO-senteret – status og framdrift 
 

I 1. tertial starta kommunen og AO-senteret arbeidet med å planleggja flytting av dagsenter for 
psykisk utviklingshemma frå AO-senteret til andre lokale, mest aktuelt i Elvavegen. I tertialrapport 
vart det rapportert at planlegginga var starta, første utkast av teikningar var utarbeida, og tilsette i 
Elvavegen og på AO-senteret bidrog i arbeidet. Det vart gjort fleire synfaringar.  AO- senteret var på 
synfaring og hadde saka oppe på styremøta sine. Det kom innspel på teikningar, og det var dialog 
med AO senteret om bemanning.  

Etter sommaren er arbeidet teke opp att. Det er utarbeidd prosjektbeskrivelse og kostnadsestimat og 
det er sett ned ei arbeidsgruppe. Så langt ser det ut til at tilbodet vert betre og meir tilpassa 
brukarane enn dagens tilbod. Det vil også verta eit meir heilheitleg og økonomisk gunstig tilbod. Ved 
å nytta ressursar knytt til dagsentertilbod kan ein redusera bemanning på dagvakter i Elvavegen. 
Vidare arbeid med bygningsmessige endringar vert gjort i samband med prosjektering av helse- og 
omsorgsbygg som startar i 3. tertial 2017. Kostnader for 2018 er lagt inn i budsjettet for 2018. 
 



3. Oppvekst 

 Driftskostnader ved SFO i Turbinen 
 

I høve bygging av ny Dale er det planlagt at elevar frå 1. – 7. årssteg skal gå på skule på Stanghelle. 
Elevar på 1. – 4. årssteg som har tilbod om SFO, skal vera i Turbinen i SFO-tida. Drifta av SFO vert den 
same drifta som det er i dag ut frå kor mange born som vil nytte seg av tilbodet. Assistentar/ 
fagarbeidarar som er knytt til SFO vil starte og avslutte arbeidsdagen sin i Turbinen på Dale. 
 

 
4. Oppvekst 

 Kva kostar delingstimar? 
 
Ein delingstime er ein ordinær undervisningstime der ein delar ei større elevgruppe i mindre grupper. 
Dette kan vera deling av grupper til tidleg innsats med mindre grupper i faga norsk, engelsk og 
matematikk eller til spesifikke områder, som lesekurs. Ein time undervisning er på årssbasis i Vaksdal 
rekna til mellom kr. 29 000,- og kr. 32 000,-, litt varierande mellom ulike skular, ulike årssteg og ulike 
fag. 
 
 
5. Samfunnsutvikling 

 Stell av gravplassar, fordeling med KF, gjeldande avtale 
 
Tidlegare på 2000 tallet arbeidet kommunalteknisk drift etter bestilling fra kyrkjevergen og fekk 
betalt pr. time. Seinare var ansvaret etter ynskje frå Kyrkjeleg Fellesråd flytta tilbake til kommunen. 
Midlar til stell av gravplassar vart flytta frå løyvinga til Kyrkjeleg Fellesråd til tekniske tenester.   
I 2011 vart utarbeida ein avtale om tenesteyting mellom Vaksdal Kommune og Vaksdal kyrkjelege 
fellesråd. ( sjå vedlegg).  
 
I 2016 kom det ønske frå Vaksdal Kyrkjeleg fellesråd om å endre på tenesteavtalen frå 2011. Dei 
ønska betre kontroll på rekneskapen sin og kom med eit forslag om ein todelt avtale ( sjå vedlegg). 
-1 Ein fastpris del for graving av kistegraver og urnegraver basert på gjennomsnittet dei 3 siste 
åra. Fastpris for dette i 2016 var 745 500,- fordelt på to terminer. 
-2 Ein bestillingsdel som kykjeleg fellesråd stod ansvarlig for. Dette bestillingsarbeidet vert 
fakturert time for time til Kyrkjeleg fellesråd.  
 
Dagens ordning gjer at utgiftene til stell av gravplasser vert kostnadsført på riktig rekneskap, jamfør 
forskrift om kommunale rekneskap med rettleiar. Kommunalteknisk drift har fram til no i 2017 
fakturert kr 234 445,- i bestillingsarbeid til Kyrkjeleg fellesråd. 
 
 
6. Samfunnsutvikling 

 Asfaltering – Korleis kan ein få frigjort midlar i budsjettet til asfaltering på same nivå som 
tidlegare år? Kva konsekvensar får dette på andre område? 
 

Alternativ A – omdisponering vert utført på veg og grønt 
Opphavleg budsjettet på veg- og grønt i 2017 var i utgangspunktet på kring 7,39 mill. kroner. I 
samband med handsaming av årsrekneskapen for 2016 dispnerte kommunestyret ein tilleggsløyving 
på kr 1 mill til reasfaltering. 
 
I framlegg til budsjett for 2018 er ramma til veg og grønt redusert med 200 000 kroner slik at 
framlegg for budsjett for veg og grønt i 2018 er kring 7,19 mill. kroner. Drift- og vedlikehald av veg og 



grønt for 2018 skal løysast med same bemanning, det vil seie at skal me henta 1 mill til reasfaltering i 
2018, står me igjen med eit budsjett på 6,19 mill til alt vedlikehald av vegar,kaiar, bruer og 
grøntarealer. 
 
Forskjellige Konsekvensar/senarioer: 

 Redusera bemanning med 1,5 årsverk. Dette innebærer oppseiing av folk, og er ikkje mogleg å få 
 full effekt av i 2018 på grunn av regler om nedbemanning i arbeidsmiljølova. Vi må då setje all 
 brøyting ut på private anbod, i dag brøyter me Dale og Stanghelle i eigen regi. Ein slik 
 nedbemanning vil og få konsekvensar for kva vi kan ta på oss av oppdrag for kyrkjeleg fellesråd. 
 Vidare kan det få konsekvensar for beredskap mot til dømes vassleidningsbrot. 

 Kantslått ikkje utført ( Forbruk i 2017 250 000,-) 

 Samfang kummer ikkje tømt, med konsekvensar for oversvømmelse  

 Redusert vintervedlikehald ( Brøyting,salting) 

 Ingen inntak av ferievikarar, det medfører reduksjon i aktivitet på Kommunen sine grøntområder. 

 Nye brøyteavtalar skal inngåes på nyåret, med fare for økte utgifter her. 

 Mindre midlar til vedlikehald/service av maskiner, konsekvens kan bli avskilting av maskinar i EU-
kontroller. 

 
For 1 mill i reasfaltering får me ca 1-1,5 km opprusta veg som me slepp å ha noko særleg vedlikehald 
på dei første 2-3 åra. Vaksdal Kommune har ca 80 km med asfaltert dekke. 
 
Alternativ B – omdisponering på heile samfunnsutvikling 
Største delen av budsjettet for samfunnsutvikling disponert til lønn til fast tilsette samt faste utgifter 
til straum, forsikring osb av kommunale bygg. Mykkje av rasjoniseringspotensialet er allereie tatt ut 
gjennom naturleg avgang sidan 2013, det er gjennomført nokre omstillings- og 
nedbemanningsprosessar. Ein jobbar med langsiktige tiltak for ytterlegare nedbemanning i tråd med 
prognose i økonomiplanen for rammar i åra som kjem.  
 
Organisasjonen er slanka i høve til oppgåvene. Som døme på dette har Samfunnsutvikling 46,8 
årsverk fordelt på mellom 90-100 tilsette inklusiv brannvern. For å styre dette har ein 5 leiarar med 
noko personalansvar og 30 % merkantil ressurs. 
Dei større postane med frie midlar på Samfunnsutvikling ein kan omdisponere er: 
- vedlikehald av kommunale bygg der det er budsjettert med 750 000 kroner 
- tilskot til lag og organisasjonar med 590 000 kroner  
Dersom ein ikkje vil gjere endringar i frie midlar må ein ta ned tenestetilbodet på ikkje lovpålagte 
tenester på dei ulike områda innan Samfunnsutvikling. 
 
Oppsummering båe alternativ: 
Aktivitetsnivået og tenestetilbodet må taes ned viss me skal bæra reasfalteringskostnader på 1 mill 
kroner på driftsbudsjett til Samfunnsutvikling. 

 
 
 
Vedlegg: 

 Kostnader modulskule fordelt på prosjektperioden – drift og investering 

 Tenesteytingavtale Vaksdal kommune – Kyrkjeleg Fellesråd 

 Dagsenter Elvaveien – prosjektbeskrivelse og kostandsestimat investering 



Kostnader modulskule – Dale og deretter Vaksdal

Alternativ 1 2 4 Forskjell alt 4 og 2
Lokalisering mellombels skule Dale og Vaksdal Stanghelle Dale
Lokalisering SFO Dale og Vaksdal Turbinen/Vaksdal Sandliane/Vaksdal
Areal 1100 m2 770 m2 1100 m2 330
Leigeperiode, år 4 4 4
Tilrettegging tomter 5,2 0,6 4,5 2,0
Til‐ og nedrigging inkl. fund. 21,0 4,9 8,4 3,7
Leige modulskule 6,2 2,9 6,2 ‐1,9
Skysskostnader 0,0 4,0 2,0 2,3
Driftskostnader skule 0,0 6,0 0,8 ‐2,0
Usikkerheit 4,3 1,7 2,1 0,8
Sum 36,7 20,1 23,9 3,8
Investering Dale busk 0,0 3,6 7,4 3,8
Investering Vaksdal bsk 0,0 3,6 7,4 3,8
Sum investering 0,0 7,2 14,9 7,7
Årlege renter og avdrag 0,0 1,6 3,3 1,7
Drifts‐ og kapitalkostnader 2018 0,0 1,6 0,9 ‐0,7
Drifts‐ og kapitalkostnader 2019 9,2 4,8 5,1 0,2
Drifts‐ og kapialkostnader 2020 9,2 4,8 5,6 0,7
Drifts‐ og kapitalkostnader 2021 9,2 4,8 6,1 1,2
Drifts‐ og kapitalkostnader 2022 9,1 3,2 4,6 1,4
Drifts‐ og kapitalkostnader 2023 0,0 1,6 3,3 1,7

0,0 1,6 3,3 1,7
Sum driftskostnader 36,7 22,6 28,9 6,3











Investering 2018  

Etablere dagsenter i Elvavegen. 

 

Prosjektbeskrivelse med kostnadsestimat. 

 
Husvær A og husvær D slås sammen med å fjerne deler av skillevegg mellom husværa. I 

dagsenteret skal det etablerast eit kjøkken dimensjonert for matlaging til 15 personer. Det 

skal etablerast eit bad/WC som er universelt utforma for brukarar med større 

funksjonshemming. Det skal i tillegg til daglegstove etablerast eit sanserom med seng og 

audio utstyr. 

Uteområde skal utformast for universelt bruk med tak overbygg, utestove og fast tilrettelagt 

dekke for rullestoler. 

Heile dagsenteret blir prosjektert med tanke på universelt lovverk . 

Det er også tatt med arbeidskostnader for Bygg , EL og VVS arbeid. 

 

Kostnad for gjennomføring: RS KR 1 430 000,-  

Uforutsette kostnade  10%           143 000,- 

Tot. Kostnad inkl. mva   Kr 1 573 000,-. 

